
கேள்வியும்





எழுத்து சாதாரணத் தாளிலும் ஒட்டுத் தாளிலும் ஒன்று போல் தெளிவாய்த் தெரியும். மையைக் கொண்டு எழுதும் பொழுது சாதராணத் தாளும் ஒட்டுத் தாளும் மையை உறிஞ்சுகின்றன. ஆனால் சாதாரணத் தாள் அளவாக உறிஞசும். அதனால் எழுத்து தெளிவாகத் தெரியும். ஒட்டுத் தாளோ அதிகமாக உறிஞ்சி விடும். அதனால்தான் அதில் எழுத்து தெளிவாய்த் தெரிவதில்லை. சாதாரணத் தாளிலும் மையை உறிஞ்சிவிடக் கூடியவை உண்டு. அவற்றிலும் எழுத்து தெளிவாய்த் தெரியாது.

234 அப்பா! ஸ்லேட்பென்சில் ஸ்லேட்டில் எழுதுகிறது கடுதாசியில் எழுதவில்லையே, அதற்குக் காரணம் என்ன?

தம்பி! ஸ்லேட் பலகை அழுத்தமாயிருக்கிறது அதனால் ஸ்லேட் பென்சிலைத் தேய்த்துக் கொள்கிறது. ஆனால் கடுதாசி அழுத்தமாயில்லாததால் ஸ்லேட்பென்சிலைத் தேய்த்துக்கொள்ள முடியவில்லை, அதனால் தான் கடுதாசியில் ஸ்லேட்பென்சிலால் எழுத முடிகிறதில்லை. அதிகமாக அழுத்தி எழுதினால் கடுதாசி கிழிந்துபோகும்.

ஆகவே எதன்மீது எழுத வேண்டுமானாலும், அது எதைக்கொண்டு எழுதுகிறோமோ அகைத் தேய்த்துக் கொள்ளக்கூடிய அளவு அழுத்தமாய் இருக்க வேண்டும். ஸ்லேட் பலகை ஸ்லேட் பென்சிலைத் தேய்த்துக்கொள்ளும். கடுதாசி சாதாரணப் 
பென்சிலைத் தேய்த்துக்கொள்ளும்.

இவ்விதம் அழுத்தமாயிருந்தாலும் போதாது, சரசரப்பாகவும் இருக்கவேண்டும். அப்படியானால்தான் பென்சில் தேயமுடியும். வழவழப்பாய் இருந்தால் தேயாது. அதனால் தான் கண்ணாடிமீது எந்தப் பென்சிலைக் கொண்டும் எழுத முடியவில்லை.

235 அப்பா! எழுதியதை ரப்பரைக்கொண்டு அழிக்க
முடிகிறதே அதற்குக் காரணம் என்ன?

